
Dát čoahkkinbovdehus lea biddjon almmolaš gulahusaid almmuhantávvalii 27.02.2024 
 
 
Väinö Guttorm 
ságadoalli

Oasseváldit 
 
 Namma Bargu Lassedieđut 
Mielde Guttorm Väinö Ságadoalli  
 Länsman Vesa Várreságadoalli  
 Kordelin Marjatta Lahttu  
 Rasmus Niku Lahttu  
 Niittyvuopio-Valle  Laura Lahttu  
 Rasmussen Riikka Lahttu  
 Tapiola Ilmari Lahttu  
 Konttinen Pirjo Várrelahttu  
 Guttorm Urho Várrelahttu  
 Hekkanen Eemeli Várrelahttu  
 Porsanger Veikko Várrelahttu  
 Wargh Kirsi-Marja Várrelahttu  
 Holmberg Aslak Várrelahttu  
 Ahlakorpi Anni Várrelahttu  
 Kontio Päivi Gielddahoavda, 

áššemeannudeaddji 
 

 Länsman Marja Beavdegirjedoalli  
 Aikio Maria Sofia Tulka  

11 
Čoahkkima lágalašvuohta ja mearridanváldi 
 
Gr  

Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 
Mearrádus: 

12 
Beavdegirjedárkkisteaddjiid válljen 
 
Gr  

Válljet čoahkkimii guokte beavdegirjedárkkisteaddji. 
 
Mearrádus: 

13 
Čoahkkima bargoortnega dohkkeheapmi 
 
Gr  

Evttohus: 
 
Gielddaráđđehus dohkkeha áššiid gieđahallanortnega čoahkkima 
áššelisttu mielde. 
 
Mearrádus: 

14 
Dili birra oanehaččat 
 
Gr  

Gielddahoavda muitala áigeguovdilis áššiid birra oanehaččat. 
 
Evttohus: 
 
Merkejuvvojit diehtun. 
 
Mearrádus: 

15 
Gávpenannejeaddji giddodatluohpadanalmmuhusat ja gieldda ovdaoastinvuoigatvuođa 
geavaheapmi 
 
Gr  

Gildii leat boahtán 2 st gávpenannejeaddji 
giddodatluohpadanalmmuhusa, listu 
giddodatluohpadanalmmuhusain lea lassemateriálan. 
Giddodatluohpadanalmmuhusat leat oaidnin láhkai čoahkkimis. 
 
Ovdaoastinlága mielde ovdaoastinvuoigatvuođa geavahettiin 
mearrádussii ožžot oasti ja vuovdi ohcat nuppástusa ja váidit 
hálddahusriektái.  
 
Gieldda mearrádussii leat geavatkeahttá ovdaoastinvuoigatvuođa ii 
oaččo ohcat nuppástusa váidimiin.  
 
Evttohus: 
 
Gielddaráđđehus merke diehtun gávpenannejeaddjiid 
giddodatluohpadanalmmuhusaid ja mearrida, ahte gielda ii geavat 
ovdaoastinvuoigatvuođa báikkiide, mat gullet gávpái. 
 
Mearrádus: 

16 
Buresveadjinhoavdda virggi deavdin 
 
Gr 22.01.2024 § 10 
  

Buresveadjinhoavdda virgi boahtá deavdin láhkai, go dálá 
buresveadjinhoavda dikšugoahtá gielddahoavdda virggi. 
Buresveadjinhoavdda bargguide leat gullan gieldda 
čuvgehusdoaibmasuorggi jođiheapmi ja maiddái dearvvašvuođa ja 
buresveadjima ovddideapmi gielddas. Lassin buresveadjinhoavdda 
ovddasvástádus sisttisdoallá bargiid ja bargoburesveadjima 
ovddideami ovttasráđiid gielddahoavddain. Buresveadjinhoavda 
doaibmá čuvgehusdoaibmasuorggi hálddahushoavdan, 
čuvgehuslávdegotti áššemeannudeaddjin, ja son lea gieldda 
stivrenjoavkku lahttu. 
 
Buresveadjinhoavddas gáibiduvvo alit allaskuvladutkkus, 
bargohárjánupmi jođiheamis, čuvgehus- dahje buresveadjinsuorggi 
dovdan, ja son galgá dovdat gielddahálddahusa ja ekonomiija 
doarvái bures. Lassin dehálaš iešvuođat leat ovttasbargonávccat, 
buorit gulahallandáiddut ja dat, ahte leat oainnut 
bargiidovddidanbarggu dáfus. Sámegiela máhttu ja sámi kultuvrra 
dovdamuš gehččojuvvojit ohccái erenomáš ánsun. 
 
Evttohus:  
 
Gielddaráđđehus almmuha buresveadjinhoavdda virggi ohcan láhkai 
oktan válmmaštallon gelbbolašvuođaeavttuiguin. Gielddaráđđehus 
fápmuda gielddahoavdda gárvvistit ohcanalmmuhusa ja álggahit 
ohcanproseassa. 
  
Mearrádus: 
 
Evttohus dohkkehuvvui. 
 

 
Gr  

Gielddaráđđehus almmuhii buresveadjinhoavdda virggi ohcanláhkai 
22.1.2024. Virggi ohcanáigi nohká 1.3.2024 dmu 15.00. 
Ohcanalmmuhus lea almmustahtton gieldda virggálaš gulahusaid 
almmuhantávvala lassin gieldda www-siidduin, Inarilainen-aviissas 
sihke Kuntarekry ja Mol.fi bálvalusain. 
 
Ohcanalmmuhus sihke kopiijat ohcamušáššegirjjiin doaimmahuvvojit 
gielddaráđđehusa lahtuide lassemateriálan ovdal čoahkkima. 
Originála ohcamušáššegirjjit leat ollásit oaidninláhkai čoahkkimis. 
 
Evttohus: 

Gielddaráđđehus mearrida olbmuid, geat bovdejuvvojit jearahallamii, 
ja fápmuda gielddahoavdda dikšut jearahallamiid geavatlaš 
ordnemiid. 
 
Mearrádus: 
 
 

  
 
Juohkin Gielddahoavda  
 



Ohcejoga gielda Evttohuslistu 2/2024 11 
 
Gielddaráđđehus  04.03.2024 
 

 

17 
Anus eret váldon rusttegiid vuovdin 
 
68/02.06.01/2023 
 
Gr  

Ohcejoga gielddas báhcet jahkásaččat gieldda bargiin eret anus 
dihtorat, čájáhagat ja telefovnnat. Rusttegat leat buorre ortnegis, 
muhto eai vástit šat bargoaddi dárbbuid. Dáin rusttegiin sáhttá goit 
leat illu ođđa eaiggádii. Geavahuvvon dihtora oastin lea maid birrasa 
dáfus buoret molssaeaktu go ođđa dihtora oastin. Duššefal dihtoriid 
válmmaštanproseassa gáibida ollu sierralágan ráhkadanávdnasiid ja 
danin leage dehálaš geavahit mášeniid nu guhká go vejolaš. 
Seamma lea maiddái telefovnnaiguin. 
 
Dál anus eret báhcci gieldda oamastan dihtorat (almmá 
garraskearru), čájáhagat ja telefovnnat mannet bázahusstašuvdnii 
SER-čuoggái. Dát doaibmamálle doarju dušše belohahkii gieldda 
gieldastrategiijas meroštallon čatnaseami suvdilis ovdáneami 
mihttomeriide, mas oktan oassesuorgin lea luondduriggodagaid 
suvdilis geavaheapmi. 
 
Anus eret váldon dihtoriin váldojuvvo eret garraskearru ja dat 
buhtistuvvojit ođđa geavaheaddji várás. Telefovnnaide 
máhcahuvvojit fabrihkkaásahusat. 
 
Ovdamearkkat hattiin: 
- anus eret váldon beavdedihtor / mátkedihtor sullii 70 € - 90 € 
- anus eret váldon čájáhat sullii 50 € (lei dal sturrodat mii beare) 
- anus eret váldon telefovdna, badjel 4 jagi boaris sullii 20 € 
 
Evttohus: 
 
Gielddaráđđehus mearrida, ahte anus eret váldon rusttegiid vuovdit 
guktii jagis miessemánus ja juovlamánus sierra almmuhuvvon áigge 
ja daidda lea vejolaš oahpásmuvvat ovddalgihtii. Vuovdin lea 
almmolaš ja das almmuhuvvo gieldda sierra gulahallankanálain. 
Rusttegiid vuovdimis vástida Ohcejoga gielda. 
 
Mearrádus: 
 
 

  
 
Juohkin Hálddahusgottit  

18 
Iežas eretcealkin gieldda luohttámušdoaimmain, Sebastian Rasmus 
 
63/00.02.00/2021 
 
Gr  

Sebastian Rasmus lea 4.1.2024 almmuhan, ahte cealká iežas eret 
gieldda luohttámušdoaimmain. Sebastian Rasmus lea doaibman 
váldostivrra várreáirrasin. 
 
Evttohus: 
 
Gielddaráđđehus evttoha váldostivrii, ahte váldostivra mieđiha 
Sebastian Rasmusii earu gieldda luohttámušdoaimmain. 
 
Lassin gielddaráđđehus evttoha váldostivrii gávnnahanláhkai, ahte 
Vuođđosuopmelaččaid, Olgešbellodaga ja Kristtalašdemokráhtaid 
válgalihtu várreáirasat leat gohččunortnegis: 
 
1. Porsanger Veikko 
2. Valle Petteri 
3. Rautajoki Mervi 
4. Hekkanen Eemeli 
5. Koskenniemi Mika 
6. Guttorm Kari 
 
Mearrádus: 
 
 

  
 
Juohkin Váldostivra  

19 
Pohjois-Lapin Ruoka Oy fitnodatčoahkkinovddasteaddji nammadeapmi 
 
75/00.04.02/2021 
 
Gr  

Ohcejoga gielda lea mielde Pohjois-Lapin Ruoka Oy nammasaš 
biebmobálvalusfitnodatsearvvis. Váldostivra dohkkehii 
fitnodatsearvái laktáseaddji áššegirjjiid čoahkkimisttis 15.12.2022 § 
66. Gielddaráđđehus lea 12.1.2023 § 10 nammadan 
fitnodatčoahkkinovddasteaddjin gielddahoavda Taina Pieski ja 
várreovddasteaddjin eallinfápmohoavda Tanja Lepistö.  
 
Evttohus: 
 
Gielddaráđđehus nammada ođđa fitnodatčoahkkinovddasteaddjin 
gielddahoavda Päivi Kontio. 
 
Mearrádus: 
 
 

  
 
Juohkin Pohjois-Lapin Ruoka Oy  
 Päivi Kontio  

20 
Bušeahta ollašuhttinráva jahkái 2024 
 
6/02.02.00/2017 
 
Gr  

Váldostivra lea čoahkkimisttis 14.12.2023 dohkkehan bušeahta 
jahkái 2024 sihke ekonomiijaplánaid jagiide 2025 - 2026.  
 
Ekonomiijaplánas váldostivra lea dohkkehan gieldda doibmii ja 
ekonomiijai guoski ulbmiliid. Váldostivrra addin iešguđege 
hálddahusgotti guoski nettosupmit eai oaččo doaimmas mannat 
badjel. Jos badjelmannandárbu boahtá, galgá vuoigatvuođa ođđa 
mearreruhtii ohcat bušeahttajagi áigge, ovdal mearreruđa 
geavaheami. Nuppástusain ekonomiijaplánii mearrida váldostivra. 
 
Evttohus: 
 
Gielddaráđđehus addá hálddahusgottiide bušeahta 
ollašuhttinrávvaga jahkái 2024 čuvvosa mielde. 
 
Mearrádus: 
 
 

  
Juohkin Hálddahusgottit  

21 
Gielddaráđđehusa vuollásaš boađusovttadagaid mearreruhtajuohku, rehkegiid vuostáváldin 
ja dohkkeheaddjiid nannen 
 
18/02.00.00/2012 
 
Gr  

Hálddahusnjuolggadusa 64 § mielde gielddaráđđehus ja lávdegottit 
dohkkehit bušehttii vuođđuduvvi geavahanplánaset. 
Geavahanplánas doaibmaorgána juohká boađussurggiid 
mearreruđa ja boahtoárvvoštallama boađusovttadagaide. 
Doaibmaorgána nanne maid boađusovttadagaid geavahanplánaid. 
 
Doaibmaorgána meroštallá diŋgonvuoigatvuođa rájáid bušeahta olis. 
Duhtosiid ja rehkegiid dohkkeha boađussuorggi dahje 
boađusovttadaga vástuolmmoš dahje doaibmaorgána sierra 
mearridan olmmoš. 
 
Čoahkkimis lea oaidninláhkai gielddaráđđehusa vuollásaš 
doaimmaid mearreruhtajuohku gielddaráđđehusa bušeahta mielde.
  
 
Evttohus: 
 
Gielddaráđđehus nanne gielddaráđđehusa vuollásaš doaimmaid 
mearreruhtajuogu sihke nammada mearreruhtačuovvuma 
vástuolbmuid sihke rehkegiid vuostáváldiid ja dohkkeheaddjiid. 
 
Mearrádus: 

22 
Gielddaráđđehusa čoahkkináiggit 2024 
 
9/00.02.01/2017 
 
Gr  

Ohcejoga gieldda hálddahusnjuolggadusa 129 § mielde 
doaibmaorgána mearrida čoahkkimiiddis áiggi ja báikki. 
 
Čoahkkin dollojuvvo maiddái dalle, go ságadoalli oaidná čoahkkima 
dárbbašlažžan dahje eanetlohku doaibmaorgána lahtuin dahká 
ságadoallái evttohusa čoahkkima doallamis dan ášši gieđahallama 
várás, man leat almmuhan. Dákkár dilis ságadoalli mearrida 
čoahkkináiggi. 
 
Ságadoalli sáhttá ákkastallon siva geažil šluhttet čoahkkima. 
 
Evttohus: 
 
Gielddaráđđehus mearrida giđa 2024 čoahkkinbeaivin 18.3, 22.4 ja 
27.5. Gielddaráđđehus sáhttá dárbbu mielde doallat badjelmearálaš 
čoahkkimiid. Čoahkkimat dollojit gielddadálus dmu 13.00 rájes 
hybridačoahkkimin. 
 
Mearrádus: 

23 
Europarlameantaválggaid jienastanguovlluid válgabeaivvi jienastanbáikkit 
 
67/00.00.00/2023 
 
Gr  

Gielddaráđđehus berre buriin áiggiin mearridit jienastanguovlluid 
válgabeaivvi jienastanbáikkiid. Jienastanguovlojuohku ii leat 
rievdaduvvon ovddit válggaid maŋŋá, nuba gielda lea juhkkon 
golmma jienastanguvlui. 
 
Evttohus: 
 
Gielddaráđđehus mearrida, ahte jagis 2024 doaimmahanláhkai 
válggaid válgabeaivvi jienastanbáikkit leat nu mo ovddit válggain: 
 
Jienastanguovlu 002 Vuovdaguoika 
Gáregasnjárgga máŋggadoaimmadállu 
99950 Gáregasnjárga 
 
Jienastanguovlu 003 Girkosiida    PV-jienastanguovlu 
Gielddadállu 
Luossa 1 a 
99980 Ohcejohka 
 
Jienastanguovlu 004 Njuorggán 
Njuorggáma máŋggadoaimmadállu 
99990 Njuorggán 
 
Ohcejoga gieldda guovddášválgalávdegotti oktavuođadieđut leat: 
 
Ohcejoga gieldda guovddášválgalávdegoddi 
Uksačujuhus:  Poastačujuhus: 
Gielddadállu  PL 41 
Luossa 1 a   99981 Utsjoki 
99980 Ohcejohka 
tel. 040-188 6111 
 
Mearrádus: 
 
 

  
 
Juohkin Guovddášválgalávdegoddi  

24 
Europarlameantaválggaid ovdajienastanbáikkiid meari, sajádaga ja rabasáiggiid 
mearrideapmi  
 
67/00.00.00/2023 
 
Gr  

Europarlameantaválggaid ovdajienastanbáikkiid meari, sajádaga ja 
rabasáiggiid mearrideapmi 
 
Gielddat, main eai leat poastakontorat, sáhttet ordnet 
ovdajienasteami iežaset virgedoaimmahagain ja eará 
doaibmabáikkiin, mat leat ovdamearkka dihte gielddadállu, 
girjerádju, skuvllat ja oktasašbálvalusčuoggát, dahje háhkamiin 
bálvalusa eará luohtehahtti báikkis. 
 
Europarlameantaválggaid ovdajienasteapmi doaimmahuvvo 
áigodagas 29.5.-4.6.2024 árgabeivviid dmu 8.00-20.00 sihke 
lávvardagaid ja sotnabeivviid dmu 10.00-16.00.  Válgalága mielde 
gielddaráđđehus mearrida ovdajienasteami ollašuhttimis. 
 
Evttohus: 
 
Gielddaráđđehus mearrida, ahte ovdajienastanbáikkit leat gielddas 
golbma ja dat dollojit rabas čuovvovaččat: 
 
Gielddadállu 
Váldostivrasále 
99980 Ohcejohka 
tel. 040 188 6111 
29.5.2024 dmu 12.00-17.00  
30.5.2024 dmu 12.00-17.00  
4.2.2024 dmu 10.00-14.00  
 
Gáregasnjárgga máŋggadoaimmadállu 
Máŋggadoaimmasadji 
99950 Gáregasnjárga 
tel. 040 188 6111 
31.5.2024 dmu 15.00-19.00  
1.6.2024 dmu 10.00-14.00  
 
Njuorggáma máŋggadoaimmadállu 
Máŋggadoaimmasadji 
99990 Njuorggán 
tel. 040 188 6111 
3.6.2024 dmu 15.00-19.00  
 
Ovdajienasteapmi lágádusas sihke ruoktojienasteapmi 
doaimmahuvvo sierra almmuhuvvon áigge. 

Mearrádus: 
 
 
 
 

Juohkin Guovddášválgalávdegoddi  

25 
Searvadahttinprográmma jagiide 2023-2025 
 
55/00.01.01/2023 
 
Čuvgldg 07.11.2023 § 132 
  

Gielddaid ovddasvástádussan lea ordnet iešguđegelágan 
bálvalusaid, doaimmaid ja gohccit gieldalaččaid ja gielddaide boahtti 
olbmuid ovdduid. 
 
Okta gielddaid ovddasvástádusain lea fuolahit gildii boahtti 
sisafárrejeaddjiid searvadahttimis. Vaikke Ohcejoga gielddas 
sisafárrejeaddjiid mearri lea unni, de gielda galgá liikká ráhkkanit 
boahtteáiggi sisafárrema lassáneapmái beroškeahttá 
orrunvuođuštusain. 
 
Láhka searvadahttima ovddideamis (1386/2010) lea boahtán fápmui 
1.9.2011. Lága ulbmilin lea vástidit buorebut lassánan sisafárremii ja 
servodaga máŋggahámatvuođa lassáneapmái. Ovttaskas olbmo 
dáfus ulbmilin lea doarjut ja ovddidit su integrerema ja oasálašvuođa 
suopmelaš oktasašgottis. 
 
Searvadahttinláhka guoská buot Suoma sisafárrejeaddjiid, geain lea 
orrunlohpi, registrerejuvvon orrunvuoigatvuohta dahje orrunkoarta 
olgoriikalašlága (301/2004) mielde. 
 
Searvadahttinlága lassin searvadahttinprográmma čállima láide 
ovttaveardásašvuođaláhka (1325/2014). Dan mielde eiseváldi galgá 
buot doaimmastis ovddidit ovttaveardásašvuođa ulbmiliid ja plánaid 
mielde ja maiddái stáđásmahttit dakkár hálddahus- ja 
doaibmanvugiid, mat sihkkarastet, ahte ovttaveardásašvuohta 
ovddiduvvo áššiid válmmaštallamis ja mearrideamis. 
 
Searvadahttinlága (1386/2010) mielde gielda galgá čállit 
searvadahttinprográmma, mainna dat ovddida searvadahttima ja 
nanne máŋggasuorggat ovttasbarggu. Searvadahttinprográmmas 
ovdanbuktojit vuogit, mo ođđa gieldalaččat besset mielde 
ohcejohkalaš eallinvuohkái ja bargoeallimii. 
 
Lassemateriálan lea Ohcejoga gieldda searvadahttinprográmma 
jagiide 2023-2025. 
 
Ášši válmmaštalai buresveadjinhoavda Päivi Kontio 
 
Evttohus: 

Čuvgehuslávdegoddi § 141 12.12.2023 
Gielddaráđđehus  04.03.2024 
 

 

Lávdegoddi dohkkeha searvadahttinprográmma jagiide 2023-2025 ja 
evttoha dan ain gielddaráđđehusa dohkkeheapmái. 
 
Mearrádus: 
 
Čuvgehuslávegoddi vel máhcaha searvadahttinprográmma, vai dat 
divvojuvvo. 

  
 
Čuvgldg 12.12.2023 § 141 
  

Siidomateriálan divvojuvvon searvadahttinprográmma. 
 
Evttohus: 
 
Čuvgehuslávdegoddi dohkkeha searvadahttinprográmma jagiide 
2023-2025 ja evttohan dan gielddaráđđehussii ja ain váldostivrii 
dohkkehan láhkai. 
 
Mearrádus: 
 
Mearrádus evttohusa mielde. 

  
 
Gr  

Evttohus: 
 
Gielddaráđđehus dohkkeha searvadahttinprográmma jagiide 2023-
2025 (čuovusin) ja evttoha dan ain váldostivrii dohkkehanláhkai. 
 
Mearrádus: 
 
 

  
 
Čuvvosat Čuovus 

1 
Searvadahttinprográmma jagiide 2023-2025 

 
Juohkin Váldostivra  

26 
Gávcci jagiáiggi dáhpáhusat -projeakta 
 
58/00.01.05/2023 
 
Čuvgldg 14.02.2024 § 9 
  

Leader Pohjoisin Lappi ry lea juolludan ruhtadeami Gávcci jagiáiggi 

dáhpáhusat -projektii. Projeakta vuordá vel Ejb-guovddáža dohkkeheami. 

Ohcejoga gielddaráđđehus lea čoahkkimisttis 29.11.2023 dohkkehan 

projeaktaplána ja -ohcamuša. 

 
Projeakta ollašuhtto jagiid 2024 ja 2025 áigge ja projeavtta 
ollesbušeahtta lea 180 000 euro, mii sisttisdoallá 18 000 euro 
barggu buhtadusa haga. Projeavtta duođusgolut leat 162 000 euro ja 
gieldda bušeahttaárvalussii sierra várrejuvvon iežasoassi projektii 
lea 0 euro. Gieldda ruhtadanoassi gokčojuvvo jahkásaččat 
gieldaruhtaosiin, mii máksojuvvo Leaderii. 
 
  Jahki 2024  Jahki 2025 
Boađut    86 184    75 816 
Manut    86 184    75 816 
Netto      0      0 
 
Projeaktagovvádus: 
Projeavtta váldoulbmilin lea nannet goalmmát sektora doaimma 
Ohcejoga gieldda guovllus, ovddidit daid dáhpáhusaid, mat juo 
ordnejuvvojit, sihke lasihit dáhpáhuspilohtaid bokte dáhpáhusaid 
meari Ohcejogas.  
 
Projeavtta doaibmabijut:  
 
1. Hukset servviid ja dáhpáhusbuvttadeaddjiid 
oktasašbargofierpmádaga doaibmamálle  
2. Buoridit servviid doaibmavejolašvuođaid Ohcejoga gielddas 
searveáššegirjjiin 
3. Hukset vejolašvuođaid ordnet dáhpáhusaid oanehis 
skuvlemiiguin, dáhpáhusrávagirjjážiin ja oktasašbargguin sihke 
geahččalit ordnet dáhpáhusaid dáhpáhuspilohtaiguin  
4. Ovddidit daid dáhpáhusaid, mat juo ordnejuvvojit, ja lasihit guovllu 
sámekultuvrra eallinvuoimmi. 
5. Ovddidit guovllu nuoraid buresveadjima nuoraid áššedovdijoavkku 
bokte 
 
Ášši válmmaštalai asttuáiggečálli Kaisa Tapiola-Länsman 

Čuvgehuslávdegoddi § 9 14.02.2024 
Gielddaráđđehus  04.03.2024 
 
 

 
 

Evttohus: 
 
Čuvgehuslávdegoddi evttoha gielddaráđđehussii ja ain váldostivrii 
evttolažžan, jos Ejb-guovddáš dohkkeha projeavtta: 
 
1. lassemearreruđa juolludeami Gávcci jagiáiggi dáhpáhusat -
projektii válmmaštallama mielde jahkái 2024, 
2. mieđihit projektii álggahanlobi ja vuođđudit projektii 
goasttádusbáikkiid (projeavtta goasttádusbáiki ja Flat rate)  
3. projeavtta projeaktabargi doaibma áigodahkii 1.5.2024-
31.12.2025 almmuhuvvo ohcanláhkai 80 % bargoáiggiin ja 
čuvgehuslávdegoddi fápmuda asttuáiggečálli ja gielddahoavdda 
rekryteret projektii bargi. 
4. jagi 2025 oasil projeakta váldojuvvo vuhtii bušeahta 
gárvvisteamis. 
 
Mearrádus: 
 
Mearrádus evttohusa mielde. 

  
 
Gr  

Evttohus: 
 
Gielddaráđđehus mearrida evttolažžan, jos Ejb-guovddáš dohkkeha 
projeavtta: 
 
1. dohkkehit ja evttohit ain váldostivrii dohkkehanláhkai 
lassemearreruđa Gávcci jagiáiggi dáhpáhusat -projektii  jahkái 2024 
boađut 86 184 €, manut 86 184 €, netto 0 €, 
2. mieđihit projektii álggahanlobi ja vuođđudit projektii 
goasttádusbáikkiid (projeavtta goasttádusbáiki ja Flat rate) 
3. merket diehtun, ahte čuvgehuslávdegoddi almmuha ohcanláhkai 
projeavtta projeaktabargi doaimma áigodahkii 1.5.2024-31.12.2025  
80 % bargoáiggiin, asttuáiggečálli ja gielddahoavda fuolaheaba bargi 
rekryteremis. 
4. merket diehtun, ahte jagi 2025 oasil projeakta váldojuvvo vuhtii 
bušeahta gárvvisteamis. 
 
Mearrádus: 
 
 

  
 
Juohkin Váldostivra  

27 
House of Lapland (HOL) ruhtadeapmi jagis 2024 
 
Ealtekldg § 112  

House of Lapland Oy (HOL) lea ovddidanfitnodatsearvi, mii ii oččot 
vuoittu, Lappi márkanastin- ja gulahallandállu (Lapin markkinointi- ja 
viestintätalo). Dat fuolaha das, ahte Lappi oidno, gullo ja geasuha 
turistabáikin, ássanbáikin, govvenčuozáhahkan ja bisnesbirasin. 
House of Lapland fállá ovttasbargoguimmiidasas kanálaid beaktilis 
márkanastimii ja gulahallamii ja maid beroštahtti oktavuođaid 
dahkamii. Ohcejoga gielda lea leamaš House of Lapland 
ovttasbargoguoibmin jagis 2015. 
 
House of Lapland lea ođasmahttán strategiija jagis 2023. Ođđa  
strategiija čielga deaddočuokkis boahtá leat ássi- ja 
áššedovdimárkanastimis vajálduhtekeahttá eará temáid. Doaimma 
ollašuhttit gielddaiguin soahpamuša mielde ruhtademiin ja 
prošeaktaruhtademiin. 
 
House of Lapland figgá hábmet iežas doaimmaid gillilvuođa ja 
bissovašvuođa vuođul. Doaimma bissovašvuođa geahččalit  
sihkkarastit dainna, ahte gielddat čatnasit golmma jahkái  
vuođđoruhtadeapmái. Doaibmabidjoruhtadeapmi ja dasa 
laktáseaddji doaibmabijuide čatnaseapmi meroštallo jahkásaččat. 
 
Ohcejoga gieldda iežas olmmoš- ja ekonomalaš resurssat bargiid 
oasil leat unni márkanastimii ja gulahallamii.  HOL bokte gieldda lea 
vejolaš čalmmustahttit ja juohkit gildii doarjjan máhtu goasttádus 
beaktil vugiin 
 ja ámmátdáidduin. Ohcejoga gielda lea oaidnán ávkkálažžan ahte 
oassálastá buot golmma HOL doaibmabidjotemái, mat leat leamaš 
áššedovdimárkanastin, turismamárkanastin ja  filbmadoaibmagoddi. 
 
HOL  vuođđoruhtadeapmi Ohcejoga gildii  áigodahkii 1.1.2024-
31.12. 2026 lea 3 388 €/ jahki. Oppa golmma jagi perioda jahkásaš 
vuođđomáksu vuođđuduvvá jagi 2022 loahpa gielddaid 
olmmošlohkui. 
 
Doaibmabidjoruhtadeapmi jahkái 2024 lea Ohcejohkii 13 000 €/j. 
 
Eallinfápmolávdegoddi lea bušeahttaárvalusválmmaštallamis várren 
7984 e HOL doaimmaide oassálastimii (Vuođđoruhtadeapmi: 2450 € 
ja doaibmabidjoruhtadeapmi: 5534 €).  Submi lei seamma go 
maŋimustá dohkkehuvvon HOL-oassálastinmáksu, maid HOL ozai 
gielddain loahppajahkái geassit 2023. 
 
 
Eallinfápmohoavdda evttohus: 

1. Ohcejoga gielda čatnasa House Of Lapland (HOL) 

doaimmaide 2024-2026 
2. Ohcejoga gielda čatnasa máksit jagiid 2024-2026 

vuođđoruhtadeami 3 388 € / jahki jagiid 2024-2026 
3. Ohcejoga gielda čatnasa HOL doaibmabidjoruhtadeapmái 

jahkái 2024 supmiin 13 000 € 
4. Eallinfápmo- ja teknihkalaš lávdegoddi ohcá mearreruđa 

gielddaráđđehusas ja ain váldostivrras jahkái 2024 8 404 €. 
Lassemearreruhta várrejuvvo goasttádusbáikái Leader ja eará 
prošeavttat 171105040_00001, kontu: eará 
ovttasdoaibmanossodagat 446001. 

 
Mearrádus: 
 
Dohkkehuvvui evttohusa mielde. 

  
 
Gr  

Evttohus: 
 
Gielddaráđđehus dohkkeha ja evttoha ain váldostivrii 
dohkkehanláhkai lassemearreruđa jahkái 2024 8 404 € lávdegotti 
evttohusa mielde. Lassemearreruhta čujuhuvvo goasttádusbáikái 
Leader ja eará projeavttat 171105040_00001, kontu: eará 
ovttasdoaibmanossodagat 446001. 
 
Mearrádus: 
 
 

  
 
Juohkin Váldostivra  

28 
Ohcejoga gieldda čatnaseapmi prošektii: Máŋggabeallásaš guolástanturismma  
ekonomalaš árvvu ávkkástallama vejolašvuođat Ohcejoga guovloekonomiija ovddideami 
oassin 
  
62/00.01.05/2023 
 
Ealtekldg § 110  Prošeavtta vuolggasadjin lea dorvvastit Deanuleagi 

guolástanealáhusa nu ahte ovddiduvvojit ođđa bálvalusat ja   
dinenmállet. 
 
Luossabivdui vuođđuduvvi ealáhusdoaibma ja dasa laktáseaddji 
turismabálvalusaid gávpejohtu, lea leamaš  Ohcejoga guovllu 
eallinfámu nana vuođđun. Fáhkka struktuvranuppástusa 
dagaheaddjin sáhttáge gávnnahit mearkkašahtti dahkkin 
luossabivddu ja, ahte dasa laktáseaddji ealáhus lea oalát nohkan 
guovllus doaisttážii fámus orru guolástanráddjehusaid geažil. Dan 
lassin koronapandemiija ja mátkkošteapmái laktáseaddji ráddjehusat  
hehttejedje guovllu turismma ealáskeami sihke ođđa bálvalusaid 
gávpejođu ovddideami jagiid 2019–2022.  
 
Prošeavtta váldojuksanmearrin lea nannet Ohcejoga guovllu 
eallinfámu dahkamin máŋggabealagin ealáhusráhkadusa, man 
vuođđun leat turismabálvalusat ja láhčimin guolástanealáhusa 
suorgái ođđa fitnodatdoaimma vejolašvuođaid ja bargosajiid. 
Dehálamos boađusin leat báikkálaš guolástanealáhusaide gullevaš 
turismabálvalusaid ovdánahttin riikkaidgaskasaš ja ruovttueatnama 
áššehasaide, diehtodáiddu lasiheapmi, ja fitnodatdoaimma 
bálvalanbálgá dahkan. Dan lassin prošektii leat plánen 
doaibmabijuid maiguin dahkat buggeluosas (pink salmon) 
gávpebuktaga ja buggeluosa dihte šaddi vahágiid unnidit nu ollu go 
vejolaš, sihke dorvvastit iešbirgenlagašborramuššii vuođđuduvvi 
ealáhusa joatkašuvvama (lagasborramuš guovddášgievkkanat, 
dállodoalut, boradanbáikkit  sihke guollebuktagiid vuovdin 
turisttaide). 
 
Doaibmabijuid váldočuozáhatjoavkun leat  ealáhushárjeheaddjit, 
geaid  doaibma lea ovdal vuođđuduvvan luossabivdofitnodatdoibmii. 
Dan lassin čuozáhatjoavkun leat turismafitnodagat, mat figget ohcat 
fitnodatdoaimma viiddideami, ja maid fitnodatdoaibma ii leat ovdal 
vuođđuduvvan ollásit luossabivdui, muhto bálddalaga dainna lea 
ovddiduvvon jahkodatturisma. Guolástanturismma ealáskahttin lea 
mearkkašahtti rollas Ohcejoga guovllu jahkodatturismma 
ovdánahttimis. Ohcejoga guovllus lea vejolaš fállat sihke 
vásáhusbálvalusaide laktáseaddji áššehasvásáhusa (ee. árbevirolaš 
guolástusa čuovvun) ja maiddái ámmátlaš áigodatguolásteami. 
 
Prošeavtta vuođđodieđut  

  Prošeaktanamma: Máŋggabeallásaš guolástanturismma  

ekonomalaš árvvu ávkkástallama vejolašvuođat Ohcejoga 
guovloekonomiija ovddideami oassin 
 
Prošeaktaáigi: 1.2.2024 - 31.1.2026 
 
Ruhtadanplána: Oikeudenmukaisen siirtymän rahasto – JTF: 
Uudistuva ja osaava Suomi 2021 – 2027, Barggolašvuhtii ja 
máhttimii laktáseaddji JTF-prošeavttat  Davvebađaeatnamis, Lappis 
ja Kainuus (EJB, ESR+) 
 
Prošeavtta obbabušeahtta: eanemustá 399 000, mas gieldda 
ossodat lea eanemustá 20 %, 79 800 e, mii juohkása jagiide 2024-
2026. 
 
Prošeaktabargit: prošeaktahoavda 100 %, prošeaktaáššedovdi 100 
%, Prošeaktakoordináhtor 20 %.   
 
 
Eallinfápmohoavdda evttohus: 
 

1) Ohcejoga gielda čatnasa ohcat Máŋggabeallásaš guolástanturismma 

ekonomalaš árvvu ávkkástallama vejolašvuođat Ohcejoga 

guovloekonomiija ovddideami oassin -prošeavtta  

2) Ohcejoga gielda  háhká bušeahta mielde prošeavtta čađaheapmái 

plánejuvvon prošeaktabargiid, geaid bargonákca prošeavtta bistináigge 

leat prošeaktahoavda 100 %, prošeaktaáššedovdi 100 % ja 

prošeaktakoordináhtor 20 %. Molssaevttolaččat prošeaktaáššedovdi 

bargonávcca sáhttit oastit oastobálvalussan. 

3) Eallinfápmo- ja teknihkalaš lávdegoddi evttoha gielddaráđđehussii ja ain 

váldostivrii ahte dat mieđihit prošektii mearreruđa jagiide 2024 -2026 

ná:  

 2024 (11 

mb) 

2025 (12 mb) 2026 (1 mb) Oktiibuot€ 

Boađut: JTF-

ruhtadeapmi 

(80 %) 

146 300 

 

159 600 

 

13 300 

 

319 200 

 

Manut: 

Gielddaruhtade

apmi (20 %) 

36 575 

 

39 900 

 

3 325 

 

79 800 

 

Oktiibuot € 182 875 199 500 16 625 399 000 

Mearrádus: 

 
Dohkkehuvvui evttohusa mielde. 
 
Markku Porsanger vulggii čoahkkimis dán paragráfa gieđahallama 
áigge dii. 17.03. 

 
Gr  

 
Evttohus: 
 
Gielddaráđđehus dohkkeha ja evttoha ain váldostivrii 
dohkkehanláhkai lassemearreruđa projektii jahkái 2024 boađut 
146.300 €, manut 182.875 €, netto 36.575 € lávdegotti evttohusa 
mielde. Jagiid 2025-2026 mearreruđat váldojuvvojit vuhtii bušeahta 
gárvvisteamis. 
 
Mearrádus: 
 
 

  
 
Juohkin Váldostivra  

29 
Ohcejohnjálmmi boares skuvlaguovddáža máttageaži vistti vuovdin  
 
61/10.03.02/2023 
 
Ealtekldg § 108  

Ohcejoga gielddaráđđehusa nammadan giddodatbargojoavku lea 
dahkan guorusin báhcán skuvlavisttiide giddodatdárkkistusaid jagis 
2022 sihke oahpásmuvvan visttiid stánddaid birra čállojuvvon 
árvvoštallanraporttaide ja addán dáid dieđuid vuođul guoros 
giddodagaid geavaheapmái iežas čoavddusevttohusa. 
 
Bargojoavku lea evttohan Ohcejohnjálmmi skuvlaguovddáža 
máttageaži vistti  vuovdima.  
 
Teknihkalaš doaibma lea bivdán olggobeale giddodatvuovdis 
giddodatdárkkistusa ja árvvoštallat dálu vuovdinárvvu. 
 
Evttohus: 
 
Eallinfápmo- ja teknihkalaš lávdegoddi evttoha gielddaráđđehussii 
dálu vuovdima olggobeale giddodatvuovdi čállin raportta mielde.  
 
Vuosttažettiin eanavuođu láigoheapmi ja láigoviidodaga 
geavahanulbmila nuppástus spiehkastatlobiin, ja vejolaččat maŋŋá 
vuovdin. 
 
Oasti vástidanláhkai báhcá liggenčoavddus, elerávdnjelaktaga 
earuheapmi gildii báhcci oasis/ođđa lávtta. 
Giddodaga ráhkadussii guoski botkemis ráđđádallat oastiin (EI 60 
seinniin). 
 
Oasti ohcá vistti oassái geavahanulbmila nuppástusa plánaidis 
vuođul. 
 
Mearrádus: 
 
Mika Aikio bođii čoahkkimii dii. 16.40.  
 
Čoahkkimis dollui boddu 16.45-16.50.  
 
Dohkkehuvvui evttohusa mielde. 

  
 
Gr  

 
Evttohus: 

Gielddaráđđehus dohkkeha eallinfápmo- ja teknihkalaš lávdegotti 
evttohusa giddodaga oasi vuovdimis ja fápmuda teknihkalaš 
doaimma álggahit vistti vuovdima. 
 
Vuovdima eaktun geavahuvvojit teknihkalaš lávdegotti gárvvistan 
rávvagat. Gielda ii evttot giddodaga oassái vuođđohatti. 
Vuovdinkanálan geavahuvvo Huutokaupat.com -bálvalus, mii lea 
viidát geavahusas almmolaš visttiid vuovdinkanálan. 
 
Mearrádus: 
 
 

  
 
Juohkin Teknihkalaš doaibma  

30 
Doaibmaorgánaid mearrádusat 
 
Gr  

Lávdegottiid beavdegirjjiid berre doaimmahit gielddahovdii njealje 
beaivve siste beavdegirjji dárkkisteamis. Gielddaráđđehusas lea 
váldinvuoigatvuohta lávdegottiid, iežas juhkosa sihke vuollásaš 
stivrra ja virgeolbmo mearrádusaide. Váldinmearrádusa sáhttá 
dahkat gielddaráđđehus dahje dan ságadoalli, gielddahoavda dahje 
stivrennjuolggadusas mearriduvvon virgeolmmoš. 
Váldinvuoigatvuođa galgá geavahit maŋimuštá njulgengáibádusáiggi 
siste. Geavadis gielddahoavda manná lávdegottiid mearrádusaid 
čađa. Go gielddaráđđehus váldá beali váldinvuoigatvuođa 
geavaheapmái, merkejuvvojit dasa doaimmahuvvon beavdegirjjit 
diehtun ja seammás mearriduvvo, ahte váldinvuoigatvuohta ii 
geavahuvvo beavdegirjjiid sisdollui gullevaš áššiin. Beavdegirjjiid 
kopiijat eai laktojuvvo gielddaráđđehusa beavdegirjái, muhto dat 
galget leat lahtuid geavaheamis gielddaráđđehusa čoahkkimiin. 
 
Čuovvovaš doaibmaorgánaid beavdegirjjit leat oaidnimis 
čoahkkinbáikkis:  
Čuvgehuslávdegoddi 14.2.2024, Eallinfápmo- ja teknihkalaš 
lávdegoddi 23.2.2024. 
 
Evttohus: 
 
Gielddaráđđehus merke diehtun doaibmaorgánaid dahkan 
mearrádusaid ja gávnnaha, ahte GieldaL 51 § mieldásaš 
váldinvuoigatvuohta ii leat geavahuvvon. 
 
Mearrádus: 

31 
Ruhtadili birra oanehaččat 
 
Gr  

Gullat ruhtadili birra oanehaččat. 
 
Evttohus: 
 
Merkejuvvo diehtun. 
 
Mearrádus: 

32 
Áššit diehtun 
 
Gr  

Evttohus: 
 
Gielddaráđđehus merke diehtun boahtán čuovvovaš áššebáhpáriid: 

 
Lappi buresveadjinguovlu  
 - Dieđáhus: Ekonomiija heiveheami álgomuttu váldodoaibmanvugiin 

(Talouden sopeuttamisen alustavista päälinjauksista)  
 - Guovllustivrra mearrádusdieđáhus 31.1.2024 
 
Lappi lihttu - Lappi lihtu stivra 5.2.2024 beavdegirji 
 - Beavdegirjji válddus 5.2.2024 § 14, Čielggadus House of Lapland 

sirdáseamis (Selvitys House of Laplandin siirtymisestä) 
 
Meahcceráđđehus - Dutkanlohpi 126278; Lottiid riekkisteapmái stáhta 

luonddusuodjalanguovlluin Lappi ja Davve-Nuortabađaeatnama 
eanagottiin (Lintujen rengastamiseen Lapin ja Pohjois-Pohjanmaan 
maakunnissa sijaitsevilla valtion luonnonsuojelualueilla) 

 
Ohcejoga gielda - gielddahoavdda virgehálddašeaddjimearrádus, Davvi- ja Nuorta-

Lappi barggolašvuođaguovllu stivrenjoavkku lahtuid nammadeapmi 
 
Ruhtaministeriija - Mearrádus gieldda vuođđobálvalusaid stáhtaossodaga 

nuppástusas jahkái 2023 
 
Mearrádus: 
 
 

  
 
 


